Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<<_______>>  _________________2021 թվականի  N ______Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29- Ի N 2262 –ՆԳ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՊԵՏԱԿԱՆ ՊԱՀՈՒՍՏԻՑ ՆՅՈՒԹԱԿԱՆ ԱՐԺԵՔՆԵՐ ԱՊԱԱՄՐԱԳՐԵԼՈՒ  ՄԱՍԻՆ

Հիմք ընդունելով <<Նյութական պահուստի մասին>> Հայաստանի Հանրապետության օրենքի 11-րդ հոդվածի 5-րդ մասը և «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասը՝ Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2005 թվականի դեկտեմբերի 29-ի «Հայաստանի Հանրապետության պետական պահուստի առողջապահական նշանակության նյութական արժեքներ ապաամրագրելու և Հայաստանի Հանրապետության առողջապահության ոլորտի բժշկական օգնություն և սպասարկում իրականացնող կազմակերպություններին հատկացնելու մասին» թիվ 2262-ՆԳ որոշման հավելվածի 298 կետի չորրորդ սյունակում «88221» թիվը փոխարինել «38336» թվով, իսկ 300 կետի չորրորդ սյունակում «67795» թիվը փոխարինել «60477» թվով:
2. Հայաստանի Հանրապետության արտակարգ իրավիճակների նախարարին՝  թույլատրել պետական պահուստից ապաամրագրել և անհատույց կարգով ՀՀ պաշտպանության նախարարությանը տրամադրել պետական պահուստի հետևյալ նյութական արժեքները.
1) Բարձի երես - 49835 հատ,
2) Բամբակյա սավան-  7268 հատ:

    Հայաստանի Հանրապետության
               վարչապետի պաշտոնակատար		           	   	Ն.Փաշինյան


[bookmark: _GoBack]

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29 -Ի N 2262- ՆԳ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՊԵՏԱԿԱՆ ՊԱՀՈՒՍՏԻՑ ՆՅՈՒԹԱԿԱՆ ԱՐԺԵՔՆԵՐ ԱՊԱԱՄՐԱԳՐԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
         Համաձայն ՀՀ պաշտպանության նախարարության 08.02.2021 թվականի գրության՝ 2021թ. ձմեռային զորակոչի զինծառայողների ապահովման խնդիրներով, ինչպես նաև մարտական գործողությունների ժամանակ զորամասերում առաջացած նյութական միջոցների կորուստներով պայմանավորված՝ ներկա ժամանակահատվածում զինծառայողների ապահովման մասով առաջացնում են որոշակի խնդիրներ: Ելնելով ծառայողական անհրաժեշտությունից՝ ԶՈՒ պարտադիր ժամկետային զինծառայողների կենցաղը և հիգիենան պատշաճ մակարդակով ապահովելու նպատակով կազմակերպել պետական պահուստում պահպանվող նյութական արժեքները (բամբակյա սավան, բարձի երես)՝ անհատույց կարգով տրամադրելով ՀՀ պաշտպանության նախարարությանը: Նշված նյութական արժեքները Հայաստանի Հանրապետության կառավարության 2005 թվականի դեկտեմբերի 29-ի «Հայաստանի Հանրապետության պետական պահուստի առողջապահական նշանակության նյութական արժեքներ ապաամրագրելու և Հայաստանի Հանրապետության առողջապահության ոլորտի բժշկական օգնություն և սպասարկում իրականացնող կազմակերպություններին հատկացնելու մասին» թիվ 2262-ՆԳ որոշմամբ ենթակա էին ապաամրագրման: Ելնելով վերոգրյալից անհրաժեշտություն է առաջացել նշված որոշման մեջ պակասեցնել նշված նյութական արժեքների քանակները: Միաժամանակ ՀՀ կառավարության 02 հոկտեմբերի 2020 թվականի գաղտնի որոշմամբ պետական պահուստից ապաամրագրվել և առողջապահության նախարարությանը բաց է թողնվել 50 հատ բամբակյա սավան և 50 հատ բարձի երես, որոնց քանակը նույնպես նվազեցվում է 2005 թվականի թիվ 2262-ՆԳ որոշման թվերից:
Որոշման նախագիծը շրջանառվել էր գաղտնիով, սակայն Կառավարությունից ստացվել է հանձնարարական, համաձայն որի, ՀՀ կառավարության 2262-ՆԳ որոշումը գաղտնազերծվել է, ուստի անհրաժեշտություն է առաջացել առաջարկվող որոշման նախագիծը դնել բաց շրջանառության մեջ։
2. Առաջարկվող կարգավորման բնույթը 
    Կառավարության որոշման նախագծի նպատակն է ՀՀ ԶՈՒ պարտադիր ժամկետային զինծառայողների  կենցաղը և հիգիենան պատշաճ մակարդակով ապահովելը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
   Հայաստանի Հանրապետության արտակարգ իրավիճակների նախարարության աշխատակազմ:
4.Տեղեկատվություն ՀՀ կառավարության որոշման ընդունման կապակցությամբ այլ իրավական ակտերի ընդունման անհրաժեշտության մասին.
     «Հայաստա	նի Հանրապետության կառավարության 2005 թվականի դեկտեմբերի 29-ի N 2262-ՆԳ որոշման մեջ փոփոխություններ կատարելու և պետական պահուստից նյութական արժեքներ ապաամրագրելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտեր ընդունել անհրաժեշտ չէ:
5.Տեղեկատվություն ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
  «Հայաստանի Հանրապետության կառավարության 2005 թվականի դեկտեմբերի 29-ի N 2262-ՆԳ որոշման մեջ փոփոխություններ կատարելու և պետական պահուստից նյութական արժեքներ ապաամրագրելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազում չի նախատեսվում:
